
Rezime/Abstract

Evropski sud je jedan od pet glavnih organa i najviša pravosudna institucija Evropske unije (EU), te u tom smislu, jedna od
nadležnosti suda je i vođenje postupka prethodnog odlučivanja u smislu tumačenja propisa EU, te pitanja validnosti i
tumačenja akata institucija, tijela, službi ili agencija EU. Autor u radu analizira mišljenja i odluke Evropskog suda koje su
imale uticaj na hijerarhiju pravnih izvora u oblasti međunarodnog privatnog prava. U radu se, također, razmatra i uticaj
prakse Evropskog suda na zakonodavnu aktivnost organa EU. U tom smislu, autor se bavi i mogućim uticajem prakse
Evropskog suda na zakonodavstvo i praksu u predmetima s međunarodnim elementom u Bosni i Hercegovini. Evropski sud
je vrhovna pravosudna institucija EU, te je njegova uloga u procesu komunitarizacije međunarodnog privatnog prava kroz
istoriju EU bila značajna, a rezultati do kojih smo došli tokom pisanja ovog rada nam sugerišu da će Evropski sud imati još
veći impakt na proces komunitarizacije međunarodnog privatnog prava. Posebno interesantan je i uticaj Evropskog suda na
praksu Ustavnog suda Bosne i Hercegovine koji u svojim odlukama nerijetko citira stavove Evropskog suda što nije
iznenađujuće s obzirom da je Bosna i Hercegovina potpisnica Sporazuma o stabilizaciji i pridruživanju i imati će obavezu
da uskladi svoje zakonodavstvo sa zakonodavstvom EU. Ključne riječi: Evropski sud, unifikacija, komunitarizacija, postupak
prethodnog odlučivanja, hijerarhija pravnih izvora EU, zakonodavna aktivnost organa EU, Sporazum o stabilizaciji i
pridruživanju, predmeti s međunarodnim elementom u Bosni i Hercegovini, vanjska nadležnost EU.

